
ANNESS I 

 

Azzjonijiet li jridu jiġu implimentati mill-Kummissjoni Ewropea 

 
Prijorità 1: It-tnaqqis tal-impronta tal-konsum tal-UE fuq l-art u t-tħeġġiġ tal-konsum ta’ prodotti 

minn ktajjen ta’ provvista ħielsa mid-deforestazzjoni fl-UE 

Il-promozzjoni ta’ ktajjen ta’ provvista trasparenti  
- L-istabbiliment ta’ Pjattaforma għal djalogu bejn id-diversi partijiet ikkonċernati u l-Istati Membri dwar 

id-deforestazzjoni, id-degradazzjoni tal-foresti u dwar iż-żieda b’mod sostenibbli tal-kopertura tal-foresti 

tad-dinja sabiex jiġi pprovdut forum għat-trawwim ta’ skambji mal-partijiet ikkonċernati u bejniethom 

bl-għan li jinbnew alleanzi, jitħeġġu u jinqasmu l-impenji għat-tnaqqis b’mod sinifikanti tad-

deforestazzjoni, u għall-qsim ta’ esperjenzi u ta’ informazzjoni. 

- It-tħeġġiġ tat-tisħiħ tal-istandards u tal-iskemi ta’ ċertifikazzjoni li jgħinu sabiex jiġu identifikati u 

promossi komoditajiet liberi mid-deforestazzjoni, fost affarijiet oħra permezz ta’ studji dwar il-benefiċċji 

u n-nuqqasijiet tagħhom u billi tiġi żviluppata gwida, inkluża valutazzjoni bbażata fuq ċerti kriterji għall-

wiri tal-kredibbiltà u tas-solidità ta’ standards u ta’ skemi differenti.  

- Il-valutazzjoni ta’ miżuri regolatorji u mhux regolatorji addizzjonali fin-naħa tad-domanda sabiex jiġu 

żgurati kundizzjonijiet ekwi u fehim komuni tal-ktajjen ta’ provvista ħielsa mid-deforestazzjoni, bl-għan 

li tiżdied it-trasparenza fil-ktajjen ta’ provvista u jiġi mminimizzat ir-riskju tad-deforestazzjoni u d-

degradazzjoni tal-foresti assoċjata mal-importazzjonijiet ta’ komoditajiet fl-UE. 

- It-twettiq ta’ ħidma analitika mal-partijiet ikkonċernati rilevanti għall-valutazzjoni tal-ħtieġa sabiex il-

bordijiet korporattivi jkunu meħtieġa jiżviluppaw u jiddivulgaw strateġija dwar is-sostenibbiltà, inkluża 

d-diliġenza dovuta xierqa fi ħdan il-katina ta’ provvista, u miri tas-sostenibbiltà li jistgħu jitkejlu. 

- Il-promozzjoni tal-integrazzjoni ta’ kunsiderazzjonijiet rilevanti għall-foresti fi prattiki tar-responsabbiltà 

soċjali tal-kumpanniji/ta’ mġiba responsabbli fin-negozju u t-trawwim tat-trasparenza, u tal-adozzjoni ta’ 

impenji volontarji mis-settur privat, f’konformità mal-linji gwida internazzjonali. 

- L-implimentazzjoni tal-Pjan ta’ Ħidma FLEGT tal-UE 2018-2022, b’mod partikolari t-tisħiħ tal-

implimentazzjoni tar-Regolament tal-UE dwar l-Injam. 

Il-promozzjoni ta’ konsum ħieles mid-deforestazzjoni 
- L-integrazzjoni ulterjuri ta’ kunsiderazzjonijiet dwar id-deforestazzjoni fi ħdan l-ekotikketta tal-UE, l-

akkwist pubbliku ekoloġiku u inizjattivi oħra fil-kuntest tal-ekonomija ċirkolari. 

- L-għoti ta’ appoġġ b’mod attiv għall-iżvilupp u għat-tixrid ta’ informazzjoni u ta’ materjali edukattivi 

bħala kontribut għat-tnaqqis tad-domanda għal prodotti li l-ktajjen ta’ provvista tagħhom jistgħu jinvolvu 

d-deforestazzjoni, u fl-istess ħin bħala kontribut għaż-żieda tad-domanda għal prodotti minn ktajjen ta’ 

provvista ħielsa mid-deforestazzjoni. 

- Fil-kuntest tal-qafas legali fis-seħħ tal-enerġija nadifa għall-Ewropej Kollha, l-indirizzar tal-aspetti 

rilevanti dwar l-enerġija rinnovabbli u l-bijofjuwils, ir-rieżami tal-aspetti rilevanti kollha tar-rapport li 

jakkumpanja r-Regolament Delegat tal-Kummissjoni (UE) 2019/807 fl-2021 u, jekk xieraq, ir-reviżjoni 

tar-Regolament Delegat (UE) 2019/897 fl-2023 fuq il-bażi tal-aħħar evidenza disponibbli.  
Prijorità 2 – Il-ħidma fi sħubija mal-pajjiżi produtturi sabiex jitnaqqsu l-pressjonijiet fuq il-foresti u 

sabiex il-kooperazzjoni tal-UE għall-iżvilupp tkun "reżistenti għad-deforestazzjoni" 
L-appoġġ għall-prattiki tal-użu sostenibbli tal-art u tal-foresti 

- L-iżgurar li l-appoġġ tal-UE għall-politiki agrikoli, infrastrutturali, tal-estrazzjoni, urbani, periurbani u 

rurali fil-pajjiżi sħab ma jikkontribwixxix għad-deforestazzjoni u għad-degradazzjoni tal-foresti. Meta 

dan ikun iġġustifikat, l-appoġġ tal-UE għandu jkun akkumpanjat minn miżuri ta’ kumpens bħall-appoġġ 

għar-restawr, għar-riforestazzjoni u/jew għat-tisġir. 

- L-għajnuna lill-pajjiżi sħab sabiex jimplimentaw ktajjen tal-valur sostenibbli bbażati fuq il-foresti u l-

promozzjoni ta’ bijoekonomiji sostenibbli b’ispirazzjoni mill-eżempju tal-Komunikazzjoni tal-

Kummissjoni “Alleanza ġdida Afrika-Ewropa għall-Investiment u għall-Impjiegi Sostenibbli: Nieħdu s-

sħubija tagħna għall-investiment u għall-impjiegi fil-livell li jmiss”. 

- L-iżvilupp u l-implimentazzjoni ta’ mekkaniżmi ta’ inċentivi għal bdiewa b’azjendi aġrikoli żgħar sabiex 

iżommu u jsaħħu s-servizzi u l-prodotti tal-ekosistema pprovduti mill-ġestjoni tal-foresti u mill-

agrikoltura sostenibbli. 

- It-tisħiħ tal-isforzi b’appoġġ tad-drittijiet tal-popli indiġeni u tal-komunitajiet lokali dipendenti fuq il-

foresti kif ukoll tad-difensuri tad-drittijiet ambjentali skont ir-Riżoluzzjoni 28/11 tal-Kunsill tad-Drittijiet 

tal-Bniedem tan-NU. 

- It-tisħiħ tal-qafas politiku u regolatorju għall-promozzjoni tal-ġestjoni sostenibbli tal-foresti u tal-

ippjanar tal-użu tal-art filwaqt li jiġu integrati l-kunsiderazzjonijiet relatati mal-bijodiversità u mal-klima. 

- Il-promozzjoni tar-restawr tal-pajsaġġi tal-foresti, kif ukoll il-proġetti ta’ riforestazzjoni li jintegraw 

prinċipji ekoloġiċi li huma favorevoli għall-bijodiversità, għad-drittijiet tal-popolazzjoni lokali, u għall-

għajxien permezz tal-provvista ta’ servizzi mtejba tal-ekosistemi. 

- L-issoktar tal-appoġġ tal-konservazzjoni tal-foresti permezz tal-ħolqien u tal-ġestjoni effettiva ta’ żoni 

tal-foresti protetti, filwaqt li jiġu esplorati l-valuri għoljin ta’ konservazzjoni u l-ħażniet għoljin ta’ 

karbonju. 

- It-tisħiħ tal-azzjonijiet dwar il-produzzjoni u l-użu sostenibbli ta’ karburanti mill-injam fuq il-bażi tat-

tagħlimiet meħuda mill-inizjattiva tal-Alleanza Globali kontra t-Tibdil fil-Klima (GCCA+), filwaqt li 

tissokta l-promozzjoni ta’ forom oħra ta’ enerġija rinnovabbli sostenibbli. 

L-għoti ta’ appoġġ għall-isforzi nazzjonali fil-pajjiżi sħab għat-tnaqqis tal-pressjoni fuq il-foresti 
- L-iżgurar li d-deforestazzjoni tkun inkluża fid-djalogi politiċi fil-livell tal-pajjiżi u l-għoti ta’ għajnuna 

lill-pajjiżi sħab sabiex jiżviluppaw u jimplimentaw oqfsa nazzjonali dwar il-foresti u l-ġestjoni 

sostenibbli tal-foresti. Dawn l-oqfsa nazzjonali se jirriflettu l-ħtiġijiet domestiċi kif ukoll l-impenji 

globali. Dan jista’ jinkludi għajnuna għall-pajjiżi sħab sabiex jimplimentaw il-Kontributi Stabbiliti fil-

Livell Nazzjonali tagħhom għall-Ftehim ta’ Pariġi u/jew l-inklużjoni ta’ miżuri relatati mal-governanza 

tal-foresti fil-politika dwar il-ġestjoni tal-appoġġ tal-baġit u tal-finanzjament pubbliku. 

- It-tisħiħ tal-appoġġ għal governanza mtejba tal-art u tal-foresti u għal infurzar imtejjeb tal-liġi (Pjan ta’ 

Azzjoni tal-UE kontra t-Traffikar ta’ Organiżmi Selvaġġi, il-Pjan ta’ Ħidma FLEGT 2018-2022, l-

implimentazzjoni ta’ linji gwida u ta’ kodiċijiet ta’ kondotta rilevanti għall-governanza tajba, VGGTs, 

id-drittijiet ta’ popli indiġeni u ta’ komunitajiet lokali u ta’ oħrajn). 
Prijorità 3: It-tisħiħ tal-kooperazzjoni internazzjonali sabiex jitwaqqfu d-deforestazzjoni u d-

degradazzjoni tal-foresti u jitħeġġeġ ir-restawr tal-foresti 

Spinta għal impenji b’saħħithom 
- It-tisħiħ tal-kooperazzjoni dwar il-politiki u l-azzjonijiet għat-twaqqif tad-deforestazzjoni, tad-

degradazzjoni tal-foresti u għar-restawr tal-foresti f’fora internazzjonali importanti, li jinkludu l-

Organizzazzjoni tal-Ikel u l-Agrikoltura (FAO), il-G7/G20, il-Konvenzjoni Qafas tan-Nazzjonijiet Uniti 

dwar it-Tibdil fil-Klima (UNFCCC), il-Forum tan-NU dwar il-Foresti (UNFF), il-Konvenzjoni dwar id-

Diversità Bijoloġika (CBD), il-Konvenzjoni tan-Nazzjonijiet Uniti dwar il-Ġlieda kontra d-

Deżertifikazzjoni (UNCDD), l-Assemblea tan-NU għall-Ambjent (UNEA), l-Organizzazzjoni għall-

Kooperazzjoni u l-Iżvilupp Ekonomiċi (OECD) u l-Organizzazzjoni Dinjija tal-Kummerċ (WTO), 

pereżempju bil-promozzjoni tal-aħjar prattiki u ta’ fehim komuni tal-ktajjen ta’ provvista sostenibbli, u l-

appoġġ tal-adozzjoni u l-implimentazzjoni ta’ impenji u ta’ dispożizzjonijiet b’saħħithom. 

- L-indirizzar tas-sostenibbiltà tal-ktajjen ta’ provvista, inkluża l-kwistjoni tad-deforestazzjoni u tad-

degradazzjoni tal-foresti, fil-kuntest tal-korpi internazzjonali rilevanti tal-komoditajiet (eż. kafè, 

kawkaw, injam). 

- Fi ħdan djalogi bilaterali mal-pajjiżi konsumaturi u mal-produtturi ewlenin: (i) il-qsim ta’ esperjenza u 

ta’ informazzjoni dwar l-oqfsa ta’ politika u legali rispettivi; u (ii) l-identifikazzjoni tal-attivitajiet 

konġunti għall-informar tal-iżviluppi tal-politika fuq il-bażi ta’ fehim avvanzat tal-impatti tad-

deforestazzjoni u tad-degradazzjoni tal-foresti. 

L-indirizzar tad-deforestazzjoni u tad-degradazzjoni tal-foresti fil-politika kummerċjali 
- Il-promozzjoni ta’ ftehimiet kummerċjali li jinkludu dispożizzjonijiet dwar il-konservazzjoni u l-ġestjoni 

sostenibbli tal-foresti u t-tħeġġiġ ulterjuri tal-kummerċ fi prodotti agrikoli u prodotti bbażati fuq il-foresti 

li ma jikkawżawx deforestazzjoni jew degradazzjoni tal-foresti. Il-Kummissjoni se tesplora wkoll 

possibbiltajiet sabiex tipprovdi inċentivi lis-sħab kummerċjali sabiex jindirizzaw id-deforestazzjoni. Se 

tidħol f’ħidma mal-pajjiżi sħab kummerċjali sabiex isaħħu l-implimentazzjoni u l-infurzar tad-

dispożizzjonijiet rilevanti fil-ftehimiet kummerċjali tal-UE u se tislet tagħlimiet minn dawn l-esperjenzi. 

- Il-valutazzjoni tal-impatti tal-ftehimiet kummerċjali fuq id-deforestazzjoni fil-Valutazzjonijiet tal-Impatt 

għas-Sostenibilità (VIS) u f’valutazzjonijiet rilevanti oħra, fuq il-bażi ta’ metodoloġiji solidi ta’ 

valutazzjoni u ta’ evalwazzjoni tal-impatt. 
Prijorità 4: Ir-ridirezzjonar tal-finanzjament b’appoġġ ta’ prattiki tal-użu tal-art aktar sostenibbli 
L-għoti ta’ appoġġ lill-pajjiżi produtturi sabiex jimmobilizzaw finanzjament pubbliku u privat u 

jiżguraw l-effettività tiegħu 

- Il-valutazzjoni, flimkien mal-Istati Membri tal-UE, tal-mekkaniżmi sostenibbli possibbli għall-

katalizzazzjoni tal-finanzjament ekoloġiku għall-foresti u l-mod ta’ kif jista’ jkompli jiġi ingranat u 

jiżdied il-finanzjament – inkluż permezz ta’ mekkaniżmi ta’ taħlit kif ukoll abbażi tal-esperjenza tal-Pjan 

ta’ Investiment Estern (PIE) tal-UE. L-objettiv ikun li jingħata appoġġ lill-pajjiżi produtturi fil-

konservazzjoni tal-kopertura tal-foresti eżistenti u fir-riġenerazzjoni tal-foresti, u fil-ħolqien ta’ inċentivi 

pożittivi għall-investimenti fil-ġestjoni sostenibbli tal-foresti u fil-ktajjen ta’ valur sostenibbli bbażati fuq 

il-foresti. L-għoti ta’ appoġġ, b’mod partikolari lill-pajjiżi sħab, fit-tfassil u fl-implimentazzjoni ta’ 

politiki u ta’ strumenti li jistgħu jħeġġu governanza aħjar tal-art u tal-foresti (bħal politiki fiskali, 

kontabilità ekoloġika, bonds ekoloġiċi, pagamenti għal skemi ta’ servizzi tal-ekosistemi). 

- L-integrazzjoni ta’ kunsiderazzjonijiet relatati mad-deforestazzjoni bħala parti mill-valutazzjoni tal-

proġetti f’setturi fejn dawn il-kunsiderazzjonijiet huma parametri rilevanti għall-valutazzjoni tal-impatti 

tal-proġetti. 

- Il-kunsiderazzjoni ta’ gwida dwar — u t-titjib ta’ — approċċi differenti ta’ kejl użati fil-livell tal-UE u 

tal-Istati Membri sabiex jifhmu aħjar il-valur tal-foresti u l-karatteristiċi tal-finanzjament ta’ riskju tal-

foresti.  

It-tisħiħ tal-kunsiderazzjoni bħala parti mill-Pjan ta’ Azzjoni dwar il-Finanzjament Sostenibbli 

- Il-kunsiderazzjoni tat-titjib tar-rapportar korporattiv dwar l-impatti li l-attivitajiet tal-kumpaniji 

għandhom fuq id-deforestazzjoni u d-degradazzjoni tal-foresti, fil-kuntest ta’ kwalunkwe reviżjoni futura 

tad-Direttiva dwar ir-Rapportar Mhux Finanzjarju b’segwitu għall-konklużjonijiet tal-Kontroll tal-

Idoneità dwar ir-rapportar korporattiv. 

- L-għoti ta’ kunsiderazzjoni bir-reqqa għad-deforestazzjoni fl-implimentazzjoni tal-Pjan ta’ Azzjoni 

għall-Finanzjament Sostenibbli, inkluż fil-ħolqien ta’ tassonomija tal-UE għall-attivitajiet ekonomiċi. 

Prijorità 5: L-appoġġ għad-disponibbiltà, għall-kwalità u għall-aċċess tal-informazzjoni dwar il-foresti 

u l-ktajjen ta’ provvista tal-komoditajiet. Appoġġ għar-riċerka u għall-innovazzjoni 
It-titjib tal-monitoraġġ u tal-provvista ta’ informazzjoni affidabbli  
- Il-bini fuq l-għodod ta’ monitoraġġ diġà eżistenti, u l-istabbiliment ta’ Osservatorju tal-UE dwar id-

deforestazzjoni, id-degradazzjoni tal-foresti, it-tibdiliet fil-kopertura tal-foresti tad-dinja, u l-fatturi 

ewlenin assoċjati. L-objettiv ta’ dan huwa li jiġi ffaċilitat l-aċċess għall-informazzjoni dwar il-ktajjen ta’ 

provvista għall-entitajiet pubbliċi, għall-konsumaturi u għan-negozji.  

- L-esplorazzjoni tal-fattibbiltà tal-iżvilupp ta’ komponent tas-servizzi ta’ REDD+ ta’ Copernicus għat-

tisħiħ tas-sistemi globali jew nazzjonali eżistenti ta’ monitoraġġ tal-foresti, kif ukoll għall-istabbiliment 

ta’ kapaċità u tmexxija Ewropej fuq medda twila ta’ żmien f’dan il-qasam. 

- L-għoti ta’ għajnuna lill-pajjiżi produtturi fit-traċċar tal-progress fl-implimentazzjoni tal-objettivi tal-

politika, inklużi: (i) il-komponenti relatati mal-foresti tal-Kontributi Stabbiliti fil-Livell Nazzjonali; (ii) l-

impenji relatati mad-deforestazzjoni u mal-produzzjoni legali u sostenibbli tal-komoditajiet; u (iii) il-

kummerċ relatat. 

- It-tisħiħ tal-isforzi sabiex jitjiebu d-disponibbiltà, il-kwalità u l-armonizzazzjoni ta’ informazzjoni 

affidabbli dwar ir-riżorsi tal-foresti u t-tibdil fl-użu tal-art sabiex jiġi informat it-tfassil ta’ politiki minn 

firxa wiesgħa ta’ partijiet ikkonċernati, inkluż fil-pajjiżi sħab. 

- L-issoktar tal-appoġġ għall-iżvilupp ta’ sistemi globali u reġjonali ta’ informazzjoni sabiex jiġu 

ssorveljati l-effetti ta’ nirien tal-foresti, li jaħarqu madwar 67 miljun ettaru ta’ foresti madwar id-dinja ta’ 

kull sena.  

Il-mobilizzazzjoni u l-koordinazzjoni aħjar tar-riċerka u tal-innovazzjoni 
- It-titjib tal-koordinazzjoni tal-ħidma fost l-istituti ta’ riċerka rilevanti, inkluż permezz tal-oqfsa ta’ 

kooperazzjoni bejn it-Tramuntana u n-Nofsinhar u bejn in-Nofsinhar u n-Nofsinhar tas-Sħubija Ewropea 

għall-Innovazzjoni. L-għan ser ikun it-tisħiħ tal-kapaċità u l-għoti ta’ għajnuna sabiex ir-riżultati tar-

riċerka jintużaw tajjeb f’pajjiżi konsumaturi u produtturi ewlenin, inkluż bl-għoti ta’ appoġġ għall-

osservatorji reġjonali. 

- Il-qsim tal-prattiki innovattivi tal-UE dwar l-ekonomija ċirkolari, il-bijoekonomija sostenibbli, l-enerġija 

rinnovabbli, l-agrikoltura intelliġenti u oqsma rilevanti oħra ma’ pajjiżi oħra. 

